
Подобро оценување значи подобро образование 

 

Во 21век постои потреба за промена на концептот “учење за стекнување 
знаења” во “учење за стекнување вештини за учењето”.Ова е пораката од 
дводневната меѓународна конференција на тема  “Оценување за учење во 21-
от век”, организирана во Охрид на 23 и 24 мај од страна на Проектот на УСАИД 
за основно образование во соработка со Македонскиот центар за граѓанско 
образование (МЦГО). 

 
“Современото образование го менува фокусот од оценување на наученото во 
оценување за учењето,” рече Лела Јаковлевска, виш специјалист за 
образование во УСАИД. “Тоа значи дека фокусирањето треба да е повеќе 
ставено на оценувањето како процес, на обезбедувањето повратни одговори 
од страна на учениците и родителите, а не само да биде фокусирање на 

резултатот.” 
   
ПЕП работи на подобрување на оценувањето во училиштата со цел да го 
зголеми квалитетот на учењето и поучувањето и придонесувањето кон отимален 
индивидуален напредок на секој ученик.  Проектот го поддржува развојот на 
национални стандарди за оценување во училиштата; обучи околу 10,000 

наставници за овие стандарди: креираше ресурси за формативно оценување 
и го претстави Етичкиот кодекс за оценување во училиштата. 
 
 
БЕЛЕШКА ЗА УРЕДНИЦИТЕ: 

 
Проектот на УСАИД за основно образование (ПЕП) е наменет за сите основни 
училишта во Македонија. Проектот се стреми да го зголеми квалитетот на 
наставата и да ги подобри вештините на учениците за вработување. Целта на 
Проектот е да го зајакне образованието во Македонија и да ги поддржи 
напорите за децентрализација на Македонија, на нејзиниот пат кон Европа.  

 
Американскиот народ, преку УСАИД, има вложено околу 500 милиони долари 
во Македонија од 1993 година. УСАИД имплементира проекти  преку кои се 
отвараат нови работни места, се намалува корупцијата и се зголемуваат 
работните вештини кај македонските ученици. Иницијативите како оваа, го 
подобруваат квалитетот на живот и ја поддржуваат македонската транзиција за 

да се оформи во една стабилна и просперитетна демократска држава. 
УСАИД обезбедува економска и хуманитарна помош во повеќе од 100 држави. 
За повеќе информации посетете ја страната http://macedonia.usaid.gov. 
   
 


